
Pedru kute mema pi'ok
kumréx no'ok ne ja.

Jejukot ba djwynhbé Pedru ne mebé idjaer kute
amim Jeju marjama pi'dk no'ok ne. Ar ja ne ar
apynh pykakot ajma nhym me Jejukoét aro ajké ne.
Nhym kam Pedru kute aro tyx ne o kinhma arkum
pi'dk no'0k ne. Ne arkum,

—Mramri ne gwaj pykajabé babari Jejukét ba-
tokry. Te batokry gwaj Jeju'd bangra tyx. Arym
gwaj bakutép gwaj bakinh dja dji. Gwaj Jeju'a
amijakren kudjwa te batokryn tu amikajmaéta Jeju
kamnhix ne bakinh. Nadm 8 Pedru arkum ane.

1Tbé Pedru. Jeju Kritu ne ijano ba mema 'a
idjujarénh ar iba. Ba ne ba pi'dk no'6kkam ar ama
ikabén jaré. Amrébé gar apynh me 0 pykakot aben
bé abingranhja nhym me kute ar ajo me bajtemo
baja ba ar ama ikabén. Pykabé Potukam, Garax-
akam Kapadodkam, Adjijkam, Bixinijkam, ar aben
bé abingranhja, ba ar ama ikabén jaré.

2 Metindjwynh, me Babdm djwynh arym amijo ar
apyta. Amrébé: myjja kuni kator kétri amijo ar
apyta. Kute prine amikukdm myjja kuni markam
amijo ar apyta. Kard ne ar ajo mexo ba gar
arym kot amextiren ajma akute két ne ar aba.
Ne kam katat Jeju Kritu kabé&n man kot ar amijo
aba. Amrébé: ne me bakukdmare mry kamroo me
kaprék nhym Metindjwynh arym me axwe maro
aknon mekam ngryk két ne. Jakamdjwy arym
Kritu pite'ykam ty nhym kamr6é prot. Kam ne

Metindjwynh arym ar ajaxwe maro aknon ar akam
ngryk két.

Gé tu kum ar akapri:kumréx™ gar adjumar mexo
aml amikamén arym adjumar mexkumréx ne.

Myj ne me kute amiwyr kamnhixma?
R68.29; Ep1.4; AXim1.9; Ped k2.9

3 Ba Metindjwynhma mextire jaré. Metindjwynh
ne ra:xkumréx, Kubé Bénjadjwyr djwynhbé
Jeju Kritu Bdm. Ta ne ukapri ra:xi. Ukapri
raxko6t ne arym gwaj bama amak bdé. Ga, me
nd kurim apdxkam me umar dja nyja pumd.
Metindjwynhdjwy ne gwaj bajamak bo gwaj arym
badjumar dja nyn kam bama katat amijo baba
prd:m ne bamd Metindjwynh Ki:nhkumréx. Jeju
Kritu tyk ne akubyn tinkam ne arym gwaj bama
bajamak bd gwaj arym badjumar dja ny. Kute
gwaj bama bajamak bonhkam gwaj tu 'yr baboxma
kamnhixkumréx. Dja gwaj 'yr box ne kot ar baba
ra'd: ra'd ne. 4 Nhym kam arym gwaj bama myjja
mexti:re ngd, gwaj bama myjja kume:x ngad. Djam
myjja rerekma? Kati. Djam punuma? Kati. Myjja
mex rd'd: ra'a ne. Kajkwa djwynhkam ne arym ar
ama kudji.

5 'Ttyxo Metindjwynh kute ma amim ar apytar
mex ne ar ajo ba. Gar tu amim markumréx nhym
kute ma 'ityxo ar apytar mex ne ar ajo ba. Dja
ma amim ar ajo ba: nhym me kute aminhinoma
amiménh dja nho akati arym box. Box nhym arym
prine amimex kot ar ajo mexkumreéx.

* 1:2 Djdm ar ga ne gar adjukaprinhym panh arym kum ar akapri
Kati. Ta ne tu kum ar akaprikumréx.

6Jakam godja gar apynh myjjakam akapri jabej.

Me kum ar akuré nar akané nar anhobikwa'd abé
tyk nar myjja '0djwykam akaprijabej. On dja akapri

két ne. Dja te akaprin akinhti:re. Mykam? Bir, dja
gar Metindjwynhkot amexti:rekumréx. Ja ne gar
amiwyr kam ama. Kam ne gar akinhti:re. Akapri
japOkma akinhti:re.

7 Ga, kén karyrkam punu kuni kator kadjy me
kute kuwykam adjwyrja pumii. Nhym kam arym
mexkumréx. Ar gadjwy dja me kum ar akuré nar
akané nar anhdbikwa'd abé tyk nar myjja '0djwykam
akapri jabej. Kam dja gar amim Metindjwynh man
amim maro amii amikamén arym mar rax ne.
Aje Metindjwynh mar raxkam akinhkumréx. Kam
akinho kén karyrkam me Kinhja jakrenh me:x ne.
Kén karyr dja on akuno. Nhym be, ar ga dja gar
tu amim Jeju Kritu mar raxkumréx nhym akubyn
bbx ne apumiin ar aja amim,

—Be, inhd me wa mex dj6'a ne me ma imex
jarén irax jar€ ba kam arym ikinhkumréx, ane. Dja
d ar amex dj0'a ane.

8 Ar ga ne gar omiinh két. Te aje omiinh két
ne ama abé:kumréx. Te jakam aje omlnh két ne
aje tu amim markumréxkam arym aki:nhkumréx
ne te: aje akinh'a mema amijarénh mex pramje.
9 Metindjwynh kute ar apytarmd gar tu amim Kritu
markumréx nhym arym ar apyta gar kam arym
akl:nhkumréx.

10 Djdm amrébé: ne Metindjwynh kukwakam
kabén jarénh djwynh kute gwaj bapytar mar?
Myjjao Metindjwynh kute gwaj bapytarma djam me
kute mar? Kati. Nam me mema kum,

—Metindjwynh ta dja 1 tu kum me kaprikumréx,
anhyiro ba. Jabit ne me aré. Ne kam te: kute
amikukdm gwaj bapytar mar mex pramje. Ndm me
te: kute marma prine pi'6kkot abend Metindjwynh
kabén jarén abenma kum,

11 —Je t6, myj xéja ne Metindjwynh ta tu mekam
ukaprikumréx? Myj dja me utar on? Nhi{nh amex
jakam dja @ meo ane? Nam me a amim ane. Nhym
Kritu Kard me kadjwynhbé amijo kajkep ne mema
Kritu'a ajaré. Nam mema kum,

—Dja tokryn kam 1 arym raxkumréx. Nam &
Kard mema ane nhym me te: kute amikukam gwaj
bapytar mar mex pramje. Myjjao kute gwaj bapytar
ja te kute mar mex pramje.

12 Nhym kam Metindjwynh arym mema kum,

—Djam me aja ne ba ikabén ja jaré ga me te:
aje mar mexmad? Kati. Th:mram me akamin-
granyre'd ne ba ikabén jaré, ane. Metindjwynh
memad ane nhym kam 'dtimkam ujarénh djwynh ar
arym kaj bé ar ama Kritu'a ujarénh ny jaré. Kute
kajkwa kurim memd Metindjwynh Kard janorkot
me ar ama aré gar gajbit arym ama. Kadjy mranh
djwynhdjwy te kute mar pramje gar gajbit arym
ama.

X Me mexti:ren axwe két ne ar ba'd kute memd
aro.
Ep4.1; Kor 1.10; Tex k 2.10; Xit 2.14

13 Ar aje markam dja gar ano tyx ne ajamak
mex ne ajaxwe két kadjy amijno djan mramri
akinh djakam amakkumréx. Kwarik wanh kam
amak katéri 'a adjukanga két. Dja Jeju Kritu box
ne arym memad amijo amirit ne arym ar ama
akinh dja nhorkumréx. 14 Ga, me prire kute na

kabén mar ne kot kute amijo baja pum. Ar gad-
jwy dja gar Metindjwynh kab&n man kot ar amijo
aba. Amrébé ne gar ajamakkre két ne ama myjja
punu Kinh. Kwaérik winh akubyn ama Kkinh két.
15 Metindjwynh ne mexti:ren axwe kétkumréx. Ar
ga dja gar MetindjwynhkOt amextiren ajaxwe két
ne ar aba. Amranh kunikot ajma akute két ne ar
aba. Metindjwynh ta ne amiwyr ar ajuw ne ar ajo
ba. 16 Amrébé: ne me bakukdméarema kum,
“Ba ne ba imexti:ren ijaxwe kétkumréx ne ar iba.
Dja gar ikudjwa amextiren ajaxwe két ne ar aba.”
Na@m & me bakukdmdremd ane nhym me arym 'a
pi'dk no'0k. Kam dja gar amexti:ren ajaxwe két ne
ar aba.

17Kajkwakam me Babam djwynhmad ne gar amijo

a'uw._Ta ne kute me kuni axwe markam kute
memad axwe panh jarénh. Me kute axwekot amijo

badjari 'dnh dja mema pénh jarénho té. Dja katat
me kunimd pénh jaré. Ar gadjwy kute ar ama
ajaxwe panh jarénh kard amijédno djan ar aba. Ga,
me me bajtem nhd pykakam ar bakam amijano
dm ne katat kute amijo baja pumii.. Ar gad-
jwy pykakam ar abari ama Metindjwynh pyman
amijano dja. Ajaxwe két kadjy amijdno djan katat
ar amijo aba.

18 Amrébé ne gar te ajaxwe kétma ar akukamakjé
kukradja kot amijo aba kajgo:n ajaxwe ra'a. Nhym
kam Kritu arym ar ajaxweo pdnh nhym kam
Metindjwynh arym tu ar ama axwe két jaré gar
kum ajaxwe két. Djam kryt jakao nar kén karyro
ne ar ajaxweo panh? Kati.

19 Metindjwynh ne kum kra ki:nh. Ndm te kum
kinh ne arym pykama ano nhym arym amikamrdo

ar ajaxweo pdnh. Ga, me bakukimdire kute
mryki'atomti par ne kute Metindjwynhmd boOrja
pumi. Mry punu két ne prine ka mex ne me kupa.
Kritudjwy ajma kute két ne axwe kétkumréx ne
arym ar ajaxweo panh. Pite'yvkam ne kamro prot ne
arym tyn kam arym o ar ajaxweo panh. Kam dja
gar amijdno djan katat ar amijo aba.

20 Mramri ne Metindjwynh amim Kritu'a
kardokumréx. Amim tyk'da karOkumréx. Pykamé
kajkwamé myjja kuni kétri ne amim 'a kar6kumréx.
Ne kam 'dtlimkam arym ar akadjy Krituo amirit
ne. Myjja kuni kute aminhinomd amiménh dja
nhd akati jakam arym o amirit ne. 2! Nam ar
akadjy o amirit gar aje kot tu amim Metindjwynh
markumréx. Nam o amirit nhym ty nhym akubyn
0 tin ne amiraxo o rax nhym arym ra:x ne
uma:kumréx. Myj kadjy? Bir, gar aje tu amim
Metindjwynh markumréx ne aje amiwyr kot atin
kamnhixmad. Ja kadjy ne akubyn Krituo tin nhym
arym ra:xkumréx.

22 Jakam ne gar arym kabén katat man kot ar
amijo aban arym ajma akute két ne ar aban arym
mramri ama me abé katatkumréx. Jeju kukwakam
me bakamyja ama me abé katatkumréx. Kam, dja
gar & anen amim ajaxwe'6'd kard kétkumréx ne
arym ar ama aben jabé:.

23 Ga, te baygogo 'y mex ne punu pramja pumdi.
Nhym me baygogo 'y mex kre nhym arym ingrotja
pumii. Ar gadjwy ne me ar amd Metindjwynh
kabén jaré, Metindjwynh kabén kute myjja 'y pyrak
ne me ar ama aré. Nhym me kute ar amé arénhja
ne kute me akre pyrak. Djam Metindjwynh kabén

punu prdm? Kati. Mex rd'd: rd'a. Tam ne me
ar ama aré gar aman arym tu amim Metindjwynh
markumréx. Na gam ar myjja nhingrot mén prabé
tuamim markumréx. Nhym kam arym ar ama aja-
mak bo gar arym adjumar dja ny kute mramri ne
me prire bixadjwyr nykam umar dja ny pyrak. Ne
kam arym ama Metindjwynh Ki:nh ne aje mar pra:m
ne aje katat amijo aba pra:m ne. Metindjwynh
ne amikabén pynh ne aré. Djam kute atema
kabén '6 jarénhmd ne kute o kabén tliim japanh

ne o biknormda? Arkati. Kute amikabéno biknor
kétkumréx. 24 Ikabénja kot ne me amrébé: me

bakukdmdarema kabén jarén mema kum,

“Ga, b0ja pumii. B0 tin 'ikrdnne ne arym mjo. Me
badjwy ne gu me bakuni batin ne ar baba
'ikranne.

Ga, pidjord mexkumréxja pumi. Pidjord mex
'iIkrdnne ne arym rorok ne. Me badjwy ne gu

me bamex 'ikrénne. .
25Nhym be, Metindjwynh ne amikabén pynh ne aré.

Djam kute iby atemda kabén '6 jarénh ne kute
0 kabén tlim japanh ne o biknorma? Arkati.
Kute mar tyx ra'a: rd'a ne.”f
Nam me & me bakukdmarema ane. Kam ne gwaj
kabén mar pynh. Amrébé ne me kaj bé ar ama
Kritu'a ujarénh ny jaré. Kabén pydjin aré gar mar
pydji.
2
1Me kute ar ama Kritu'a ujarénh ny jarénh ar aje
mar pydjikam

T 1:25 Kute amikabén jarénh ne o biknor kétkumréx. Kute apynh
myjja jarénh kot dja myjja kuni apox mexkumréx.

on wanh me kaxa akabé&n punu kanga.

Aje mema ajéxkot me noo abiknor on wanh kanga.
On wénh ajéx ne aje amijo Jeju mar mexja kanga.
Me'0 nho myijja'd angryk on wanh kanga.

Akabén punu kuni on wénh kanga.

2 Metindjwynh kabén kute me ka kang6 pyrak dja
ga ama Kinh. Aje me prire rwyk ny pyrak kute kum
ka djanh pyrak 8 ama kabén kinho ane. Ne kabén
maro té:n maro amil amikamén mar ra:x ne. 3 Aje
arym amim Bénjadjwyr djwynh mex kakinhkam
dja ga & ama kabén kinho ane.

Kute Kritu'd kén jakre.

4 Kritu ne kute kén pyrak. Nhym be, kén ne tin
ne ar ba két. Nhym be, Kritubit ne tin ne ar ba.
Kute kén pyrak gar arym 'yr bo6x. Nhym me kwy
arym kanga. Nhym be, Metindjwynh ta arym amijo
uta. Kute o me utar kadjy arym amijo uta. Kum
ki:nhkumréx kute mramri ne me kum kén panh rax
Kinh pyrak.

5> Ar gadjwy ne gar aje apynh kén pyrak. Nhym
be, kén ne tin ne ar ba két. Ar gajbit ne gar atin ne
ar aba. Aje apynh kén pyrak. Ga, me bakukdmare
kute kéno Metindjwynh nho kikreti nhipéxja pumd.
Ar gadjwy ne Metindjwynh arym ar ajo kran ar ama
Kard jano nhym kam arym ar akam nhyn ar ajo
ba. Gar kam arym abeno anhdbikwa mexo m®.
Nam ar ajo kute mramri ne kéno kikreti nhipéxo
mor pyrak. Ne kam ajte amim ar apumjuw, kute
ar ajo me kadjy Metindjwynh mar djwynhma ne ar
apumjuw. Ga, me kadjy Metindjwynh mar djwynh
kute Metindjwynh nho kikretikam kum mry bor
nhym kum kinhja pum.

Ar gadjwy Kard kute ar ajo bakam ne gar kum
apynh kinh dja nhoro aba nhym kum Kkinh. Ar
aje tu amim Jeju Kritu markam ne kum Kinh.
6 Be, nhym kam Metindjwynh kén'a Kritu jakre.
Kén panh raxja, me kum Kkinhja'd ne akren me
bakukamarema kum,

“Ota ba Kkriraxbé Xijdokam kéno kikremo kajpa
nhym dja. Kén mexkumreéx, kén pdnhrax ne
ba amijo utan kudja.

Me kute tu amim kénja markumréx dja me pijam
kadjy kétkumréx.”

Nam Metindjwynh & Kritu'a me bakukdmaremd ane

nhym me arym 'a pi'6k no'6k ne. 7 Ar ga ne gar

arym tu amim Kritu markumréx ne arym ama
ki:nh. Ama kinh kute mramri ne me kum kén pénh
rax ki:nh pyrak.

Nhym be, me amakkre kétja ne me kute amim
Kritu mar két ne kanga. Nhym be, Metindjwynh
ta arym kajmd kum rax kamé nhym arym ra:x.
Kritu'd ne amrébé me bakukdmare mema ajaré.
Nam me mema kum,

“E kum kén ja ne me kute kikreo @m djwynhja kute

kikremd arma te omiin kam bom kumé.
Kén ja ne arym kute kikremo kajpar, kum kajpar

tyxi”, ane.
Be ga, me bakukdmadre kute amrébé: mema anhyr
kot me arym kute Kritu kangaja pumt. Nhym kam
Metindjwynh arym kajma kum rax kamé nhym
arymra:x ne. 8 Nam me mema kum,
“Kén ne kute me par tok nhym kam me rérdk
pramkumréx”, ane.
Me amakkre két ne me kute me rorOkja pyrak.
Ndm me kute amim Kritu mar két ne kam arym

me biknor tokry djakam akuno. Metindjwynh kute
amrébé: me'a amim kard kot dja me arym akuno.

9 Nhym be, ar ga ne Metindjwynh arym amijo
ar apyta. Ar ga ne gar aje mramri ne me
kadjy Metindjwynh mar djwynh rilinh pyrak.
Nhym Bénjadjwyr djwynh ne ar ajo ba. Ar abé
Metindjwynh nhé me wynhkumréx nhym arym
amim ar ajo ba. Ar gajbit ne amim ar ajo ba.
Amrébé ne gar ajaxwe: ne aje mramri ne me
akamat ko tykkam ror6k baja pyrak. Gar ari
ajaxweo aba nhym Metindjwynh arym amiwyr ar
ajuw ne ar ajo ba. Jakam ar aje mramri ne me
irdkam katat ba pyrak ne katat Metindjwynh kot ar
amijo aba. Ne kam arym mema ra:xmé mextire 'a
adjujarénh ar aba. 19 Amrébé ne gar ate me kajgo
kot ar aba. Nhym Metindjwynh arym jakam ar ajo
kran amikoét ar ajo ba. Amrébé ne kum ar akapri
két. Ne kam arym jakam kum ar akapri.

11 Ga, me me bajtem nhd pykakam ar baja
pumii. Djam me kute amikukradja kangan me
bajtem kukradja marn kot amijo ba pram? Kati. Ar
gadjwy ne gar me kum Metindjwynh Kinh kétja mé
ro'd ar aba. Me kum amidjwynhbito Kinh prdmkam
axwe:. Me axwe kot ar ajaxwe pyma:. Djam ar aje
Metindjwynh kukradja kangan me axwe kukradja
'‘amynh ne kot ajaxwema? Kati. Kwarik wanh. Dja
gar Metindjwynhmd amijangri tyx.

12 Me kute Metindjwynh mar kétjamé ro'a ar
abakam dja gar katat ar amijo aba. Nhym kam me
ar apumiln arym ar aja 'éx jabej ne arik ar aja kute,

—Ga, me axweja pumt, anhyr jabej. Kwarik
wanh ra'a. Ar ga dja gar mema katat ar amijo

aban adjukapri. Katat ar amijo aba: nhym kam
Kritu arym box. BOx nhym me arym amiman
Metindjwynhma kum,

—Mramri amexkumréx. Me kute amim amarja
katat ar amijo ban ukapri. Ba kam gadjwy amex
ma. Mramri amexkumréx, ane. Dja me ar akatat
pumiin arym a Metindjwynhmad ane.

Me kute me bénjadjwyr kabén marmd.
R613.1; Xit 3.1

13Ba ar ama aré gar ama. Dja gar pykakam me
bénjadjwyr kab&n kuni ma. Mykam? Bir, gar arym
kajkwakam anh6 Bénjadjwyr djwynh kab&n maro
aba. Ta ne arym ar ama me'a kardon ar ama,

—Pykakam ar anh6 bénjadjwyr kabén ma, ane.
Kute ar amd anhyrkam ar aje pykakam anho
bénjadjwyrdjwy kab&n marmd. Bénjadjwyr raxo
kute me bénjadjwyr kuni jakrenhja dja gar kabén
ma. 14 Nar me bénjadjwyr kute atari ar ama jr ja
dja gar kabén ma.

Metindjwynh ta ne ar ama me bénjadjwyrjano. Ta
ne ar ama aje me kabén marma aré. Myj kadjy
ne ar amd me aré? Bir, dja me bénjadjwyr me
axweo bikénho ba. Nar, dja me katat kute amijo
bajama mex jarénho ba. Me kute & meo anhjr
kadjy ne ar ama me bénjadjwyr jaré. Kam, dja
gar me bénjadjwyr kab&n man katat ar amijo aba.
15 Katat ar amijo aba nhym kam me kwy ar aja
kabén kajgo kumex jaré. Me bén kati dja me &
ar aja ane. Kwarik wanh rd'a. Ar ga dja gar arek
katat ar amijo aban 'd adjukanga két. Nhym kam
amu me krépti arym ar amexkot ar apumiin arym
me kabén kajgoja mar két. Nhym kam me arym

anhikrén arek dja. Dja gar aje katat amijo abao a
me kabén kajgoja nhityo ane. Metindjwynh kute ar
ama 'a karo kot dja gar a ane.

16 Amrébé ne gar te ajaxwe kétmd ne ajaxwe
rd'd. Jakam ne Kritu arym ar ajaxwebé ar apytan
arym ar ama tyx jangij. Ar ajaxwebé ar atyxkam ar
ga ne gar arek mekot ar aban adjumar mex. Arek
mekot ar abakam kwarik wanh arik ar aba két. Ga,
me kwy kute,

—Ba ne ba arek mekét ar iban idjumar mex,
anhyrja pumi. Nam me anen kam arik ar ban
axwe:. Ne kam me kute mramri ne me kute kubéka
mex jangjénh ne kadjwynhbé punu ra'a pyrak.
Kwarik wanh 8 amijo anhyr két. Ar ga dja gar abé
Metindjwynh nhé apénhkumréx ne kum adjapénh
tyx ne katat kab&n man kot ar amijo aba.

17 Me kuni ar aje kajmd memd rax kaménh
kadjy dja gar amima. Jeju kukwakam ar aje meo
akamyja ar ama me abé. Ama Metindjwynh rax
pyman bénjadjwyr raxja kajma kum rax kamé.

18 Me kute ar ajé ar apa 'amynh gar memd
adjapénh kajgo ar aba ar, ar ama ne ba ikabén jaré.
Dja gar akranmd pykakam ar ajo ba djwynhma
adjapénh katat ne rax ma. Djdm ar ajo ba djwynh
mex ne kabot katikambit dja gar kabén kot kum
adjapénh katat? Kati. Akré pramkamdjwy kum
adjapénh katat.

19 Myj dja gar nén kam arym Metindjwynho
Kkinh nhym ar amd mex jaré? Bir, dja gar katat
Metindjwynh kab&n man kot ar amijo aba. Nhym
kot me arym ar ajo ajké gar kot arym atokry ne
akapri ma. Kam dja gar Metindjwynho Kinh nhym
arym ar ama mex jareé.

20 Godja gar ajaxwe nhym me pénh ar ajo bikénh
jabej gar kam akranmd amitokry mar jabej. Djam
kam gar arym Metindjwynho Kinh nhym kute ar
ama mex jarénhma? Kati. Nhym be, godja gar
katat ar amijo aba nhym me arym kot ar ajo bikénh
jabej gar kam akranmd atokry mar jabej. Katat ar
aje amijo abakambit dja gar arym Metindjwynho
kinh nhym ar amda amex jaré. 21 Katat ar aje amijo
abakdt me kute ar ajo bikénh gar kot atokry. Ja
kadjy ne Metindjwynh amiwyr ar ajuw ne ar ajo ba.
Ga, Kritudjwy gwaj bakadjy tokryja pumii. Gwaj
baje kudjwa katat amijo baban kot batokry kadjy
ne gwaj bakadjy tokry.

22 “Dja ndm Kritu axwe? Kati. Dja ndm mema 'éx

ne me noo akno? Kati.”™

23 Me kum akjérkam dja ndm amipdnh mema akij?
Kati. Tokrykam dja ndm me kangro? Kati.
Nam Metindjwynhmd amijaré. Kute katat mema
axwe panh jarénh djwynhkumréx jama ne amijaré.
24 Kritu ta ne pite'ykam gwaj bajaxweo panh. My;j
kadjy ne gwaj bajaxweo pdnh? Bir, gwaj bama
bajaxwe pram két kadjy.

Ga, me tyk kum axwe prdm kétja pumii. Gwaj
badjwy arym batykmén prabé bama bajaxwe
pram két ne ar baban baje kabén marn kot baje
amijo baba pram. Ja kadjy ne arym gwaj bajaxweo
panh. Mry ka punuo ne me prine 0m nhym kam
Metindjwynh arym kot gwaj bajo mex gwaj kam
d bama bajaxwe pram kéto ane. 25 Ga, mryo ba
djwynh kétkam mryki'atomti arym no biknor ne ate

* 2:22 Amrébé ne Metindjwynh kukwakam kabén jarénh djwynhbé
Idjaij ja jar& nhym kam Pedru kot aré.

ar baja pumi. Ar gadjwy ne gar ate ar aba. Nhym
be, jakam gar arym ajo ba djwynh Jeju'yr amijo
akéx ne kot ar amijo aba nhym arym ar apytaro ba.

3

Kute promé mjénmd abend karo.
Xit2.2; Ximk2.9,3.11

1 E ar apa, arym ar amjénwd, ar ama ne ba
ikabén ne. Dja gar akranmd amjén kab&n maro
aba. Ar ajo amjén kute amim Metindjwynh kabén
mar pram két jabej ga dja ga katat kabén kot
ar amijo aban 1 arym 'yr o akéx ne. 2 Godja
te amim Metindjwynh kab&n mar két ne arym
apumil. Katat aje amijo aban ama Metindjwynh
rax pymakot arym apumii. Ne kam amex kot
arym Metindjwynh'yr amijo akéx ne tu amim
markumreéx,

3Be, myj dja ga amexkam akute nhym me kum
akinh ne? Djdm akunhérkam nar djdm aki prine
meXx nar djam apynh anho kén karyrkam nar djam
aje aka mex jangjénhkam? Djam akunhér jabit ne
arym kot amex? Kati.

4 Bir, myj dja ga ga amexkam akute nhym me
kum akinh ne? Bir, dja ga anhdkre kadjwynhbé
akabén mexbit man mema apriren akranma mema
abénrereko aba nhym me arym kum akinhkumréx.
Nhym kam Metindjwynhdjwy kum aki:nhkumréx
kute mrémri ne me kum 0 myjja panh ra:x Kinh
pyrak.

5 Amrébé ne me bakukdmare nire kwy mextiren
axwe két ne ar ba. Ne Metindjwynh kanarram ar
ban arym kab&n mexbit jarén akranma mjén kabén

maro ba. 6 Ga, Xara kute Abrado kabé&n marja
pumii. Nam katat kot ar amijo ban kum rax jarénh
ar o ba. Ar aje Xara tamdjwy pyrak dja gar kudjwa
amjén kab&n man arym atin pram két.

7E, ar apa, arym ar aprowa, ar amadjwy ne ba
ikabén ne. Kwarik wanh amidjwynhbit maro aba
két ne prine amim aprd maro aba. Ajityxo aje apro
jakrenhkam kum apri:ren ama abé. Djam ama
apro jabé két nhym Metindjwynh kute amarma?
Aje kum amijo adja'wyr nhym kute amarma? Kati.
Dja ga amd abé két nhym Metindjwynh arym amar
két. Nhym be dja ga ama aprd jabé nhym arym
akabén ma. Djam apydji ne Metindjwynhkot atin
ne ar abama? Kati. Metindjwynh djukaprikot ne ga
apromé kot ar atin ne ar abama.

Me kute katat amijo bamad.
Ep4.1; Kor1.10; Texk4.1; Ped k2.12

8 Jakam ne ba ar akunima ikabén. Gora ar
akuni axikét abenmad akabén jaré. Kwarlk wanh
amidjwynhbit maro aba két. Dja gar aben maro
aba. Kute me kamy kum kamy jabé pyrak dja gar
d ama aben jabéo ane. Ar ama aben kaprin amijo
angrin akatam ne ar abeno aba.

9 Kwarik wénh me'd ar ajo ajké gar amipénh o
abikénh két. Nar, kwarik wanh me'd ar ama akij
gar amipanh kum adjakjér két. Ate dja gar kum
akabén mex jarén o djuw mex. Ar aje 4 abenma
anhyr kadjy ne Metindjwynh amiwyr ar ajuw ne ar
ajo ba. Ja dja gar aman ikabé&n kot amijo ane nhym
Metindjwynh T arym ar ama akinh dja ngén ar ajo
djuw mex. 10 Amrébé: ne me bakukd@mare mema
kum,

“Ar adjumar mex ne atin 'iryn ar abama djam ar
ama ja kinh? Myj dja gar kadjy amijon?

Bir, kwarik wanh akabé&n punu'd jarénh két. Aje me
noo abiknor kadjy, kwarik wdnh mema ajéx
két.

11 Godja me arik ar ban axwe on mema akax. Ar ga
dja gar ajaxwe két ne ama me kapri.

Ar akuni abenkam adjumar mex kadjy dja gar
aben néje aben jakren akabdt katin ar aba
ne 'd adjukanga két.

12 Mykam dja gar abenkam adjumar mex? Bir
Bénjadjwyr djwynh kute katat me kute amijo
baja pumiinh.

Ne kam me kute kum amijo a'wyrkam arym kute
me kabé&n marn kam kute me kabén kot
mema ipéx.

Nhym be, me axweja ne Metindjwynh arym mekam
no ka nhan ngryk ne arym mebé apta”, ane.

Me kute amrébé: me bakukdmdarema anhyrkam dja

gar a amexo ane.

13 Ar amex pramkam djam me kute ar ajo bikénh
prdm? Kati. 14 Nar gar katat ar amijo aba nhym
me kot ar ajo bikénh jabej gar arym atokry. Atokry
japOkma akinh. Akinh ja dja gar ama. Kwarik wanh
kam ar ama me uma két ne atin pram két.

15Ne ate Bénjadjwyr djwynh, Metindjwynh ma. Ne
mexo umatija ma. Ne ano tyx. Amikot aje mema
amijarénh kadjy ano tyx. Dja me abej akukij ne
ama,

—Myjne ga aman arym, “Dja ba Metindjwynh kot
itin ne ar iba rd'a: ra'a ne”, anhyro aba? Myj ne
ga ama? ane. Dja me & abej akukjéro ane ga kam
amikot memad amijarén mema kum,

—XKritu ikadjy ty. Ba arym tu amim markumreéx.
Kam dja ba Metindjwynh kot itin ne ar ibarad'a: ra'a
ne, ane. Kwarik wanh mema béx két. Metindjwynh
mexo uma dja gar aman mema apriren mema
amijaré.

16 Dja gar katat ar amijo aban amikam ajaxwe'd
mar két nhym me arym ar aja 'éx ne mema kum,

—Djam tdmwa katat kute amijo ba got? Kati,
axwe, anhyro ba. Kwarik wanh rd'a. Dja te me ar
aja anhyro ba, ar ga dja gar katat amijo aba ra'a.
Ne katat amijo aba tdmtd: nhym kam me arym ar
akatatkumréx kot ar apumiin arym amikam pijam
ne. Me amikam pijamma dja gar katat amijo ar aba
ra'a.

17 Mykam ne me ar ajd kabé&n punu? Bir, godja
Metindjwynh ar atokry'd amim kard jabej. Kute ar
ajd amim kard kot ne me ar aja kabé&n punu gar
arym atokry. Ajaxwe két ne atokry. Ne te atokry
ne Metindjwynhmdabit amexkumréx. Nhym be, me
kwy axwekumréx nhym Metindjwynh arym mema
axwe jaré nhym me arym tokry:. Nhym be, ga te
ajaxwe két ne atokry, ja ne mex.

18 Be ga, Kritudjwy tokryja pumii. Gwaj ba-
jaxwekot tokry. Gwaj bajaxwekumréx nhym ta
axwe kétkumréx ne arym gwaj bajaxwe panh tokry.
Kute Metindjwynh'yr gwaj bajo akéx kadjy tokry.
Nam me kubi. Kritu nhikumréx nhym me kubi.
Nhym kam Metindjwynh Kard akubyn o tin ne.

19 Amrébé: NOwe me bakukd@mlremé ro'd ar
bakam ne ngd me imex nhym me arym ty. Nhym
kam Metindjwynh arym me kardbé ijé. Me tin ne
ar bari ne Metindjwynh arym NOowemd Kard jano



Pedru kumréx 3:20 Xviii Pedru kumréx 3:22

nhym arym kum aré. Kum aré nhym kuman arym
kaj bé me akren mema kum,

—Ar ajaxwe:. On wanh ajaxwemad anhire. Nam
d mema anhyro ba. Kute ka raxo dmri ne 8 mema
anhyro ba.

20 Nowe te memad ane nhym me axwe ra'a ne.
Nhym kam Metindjwynh ngryk t6:n te me kute
amijaxwe krd'yrmd kam ama:. Nhym kam ngo
arym me imex nhym me arym ty. Nhym kam
Metindjwynh arym me kardbé ijé. Nhym be, me
ngrérebit arym amim kab&n ma. Ar kubé 8bitarym
amim kab&n man arym wanh axwema ire. Ne kam
arym kama wadjan kam tyk két. Ga, ar kute amim
Metindjwynh mar ne arym kakam yrja pumii. Kam
Metindjwynh arym ngdkam ar utan ar aro ba.

21 Gwaj badjwy ne gwaj tu amim Kritu
markumréx nhym me arym ngoma gwaj bajangij.
Myj'a ne ngd kurlim bajapdxja amijakre? Bir,
Jejumé ro'a akubyn batin'a ne amijakre. Gwaj
Jejumé ro'a akubyn batinkam ne gwaj arym Jejukét
katat ar amijo baba. Djadm myjja punu'd gwaj
banhi'a atom nhym me gwaj baja ku'd6? Kati Gwaj
katat ar amijo baban arym amim,

—Metindjwynh ne katat ije amijo ibakot kute
imar, anen arym bakinhkumréx ne. Ja'a ne ngo
kuriim bajapoxja amijakre.

22 Mramri ne Jeju akubyn tin kajkwamd wabin
arym Metindjwynh djubOk'anh nhy. Bénjadjwyr rax
ne mema nhy ne kute raxo, umao myjja kuni, me
kuni jakrenh. Kute kadjy mrdnh djwynhmé me
bénjadjwyrmé& me 'ityx kunijakrenh mex ne kabéno
me anoro nhy.

4

Me kute katat Metindjwynh kabén kot amijo ba'd
kute memda karo.
Ep4.17; Kor 3.5

1Kritu nhikumréx ne arym gwaj bapanh tokry. Ar
aje ja markam dja gar amikukdm ma amim,

—Badjwy dja ba kudjwa itokry, ane. Dja gar a
amim ane. Mykam? Bir, dja gwaj kudjwa batokryn
arym amim Metindjwynh mar tyx ne kam arym ba-
jaxwe pram kétkumréx 2 ne bama myjja punu Kinh
két. Djam me axwe kot dja gwaj amidjwynhbito
kinh kadjy amima, bama myijja punu Kinh kadjy
amima? Kati:. Arym Kritu kudjwa batokrykam
dja gwaj Metindjwynh kab&n man kot amijo baba
kadjy amima.

3 Amrébé me kute Metindjwynh mar kétja kot gar
amijo aban aprod djwynh kupa'd nar amjén djwynh
kupa'd akuré aba. Ne amd myjja punu Kinh.
Ne kadjwati kangokam™ ajajbd. Ne me torkam
abixaér punu. Ne kadjwati kangdkam aben tyx
jabej. Ne myjjao metindjwynh kard nhipéxma ami-
jarénho aba. Ja ne punu:re. Nhym Metindjwynh ar
akam ngryk. Gar kam arym Metindjwynh'yr amijo
akéx ne tu amim markumreéx.

4Nhym kam me amakkre két arym ar aja kabé:n.
Me kute axweo ba tyx rd'dkam ar aja kabén ne. Me
abenma kum,

—]Je t0, mykam ne me arym gwaj bakot bixaér
két? anen kam arik abenma kum,

* a3 Myijja me kute o kdm ne kot bibanh kunija, kadjwati kangomé
uba kangdmé&, myjja kang6 kuni ne me kum kadjwati kango jareé.

—Nam gwaj ba kot ar ba két. Axwe. Nam me &
abenma ar aja ane.

> Me wa dja me 1 prine amijaxwe kot
Metindjwynhma amijaré nhym arym mema axwe
pénh jaré. Kute memda axwe pdnh jarénh kadjy
arym mema dja. Me tinmé me tykmé arym mema
dja. 6 E, me arym tykja me tinri ne me mema
Kritu'a ajaré. Myj kadjy? Bir, me tinri, pykakam
ar bari kute amijaxwe mar ne kam arym tykkam
Metindjwynhk6t tin ne ar ba kadjy ne me mema
aré.

7Me kuni kute aminhinoma amiménh dja nhd
akatibox 'yr. Kam dja gar akrd mex kadjy amiman
ajaxwe két kadjy amijadno djan kum akabéno aba.

8 Ar aje Metindjwynhma akab&nkam amex. Nhym
be, ar ama aben jabékam gar arym ar amexo amu
amikamén arym ar amexti:re. Kam ar ama aben
jabé:. Dja gar amd aben jabén arym aben jaxwe
kréptio aknon mar két ne.

9Dja gar abenma anhiirkwd jarén abenkam aku.
Kwarik wanh aben kaxd ar anhd myjja'a maje
amim,

—Myj kadjy dja ba kum inhé myjja jaré? anhyr
két. 10-11 Metindjwynh Kard ne ar ama adjapénh
dja'd kard. Apynh ar anhi djari ar ama 'a kard gar
apynh adjapénh dja maro aba.

Ar ajo aje memad kabén jarénh'a kute ar ama
kardja, Metindjwynh kab&nkumréx dja gar mema
aré. Kwarik wanh mema kabén kajgo'd jarénh két.

Ne ajte kute ar ajomad aje meo djuw mex'a
kardja dja gar memd myjja nhéro aba ne me
kadjy adjapénhkumréx. Aje meo djuw mex
kadjy Metindjwynh arym ar amd tyx jadja.

Dja gar arerek két ne meo djuw mexo aba.
Metindjwynh ne ukapri:kumréx. Ar gadjwy dja gar
adjukaprikumréx ne ar adjapénh dja'd adjukanga
két ne mema adjapénh ar aba. Mema adjapénh
kunikot dja me arym Metindjwynhma mextire jaré.
Ne kum,

—Ga ne ga adjukapri:kumréx. Akabénkot ne Jeju
Kritu box. Ba arym tu amim markumréx, ane.
Metindjwynh ne ra:x ne kute me kunio ba djwynh.
Rax rd'a: rd'd ne. Ne ren me kuni kum rax jaré.
Mrémri. Tdm ne ja.

Me kum me kute amim Kritu marja kuré.
Mat 10.16; Djur 16.1; Pir 1.29; Idja 12.3

12 Akmere, apnhire ar; ba ar ama aré gar ama.
Ga, me kute kuwykam kén karyr jadjwyrja pumii.
Me adjuw nhym 6r ne xér nhym myjja punu kuni
apox. Ar gadjwy dja ar akapri dja ar ajo ba gar
atokry: ne. Birdm ar amabit ne kute me kute amim
Jeju marja tokry pram két pyrak. Gar kam amim,

—TJe t0 ba ne ba ije amim Jeju maro iba nhym
itokry ja ijo ba. Mykam? ane. Kwarik wanh amim
ja jarénh két. 13 Be ga, Kritu tokryja pumi. Me
kute amim Kritu mar kraptidjwy kot tokry. Ar
gadjwy dja gar kot atokry. Kwarik wanh kam
akapri két. Dja Kritu me:xkumréx ne uma:n arym
box. Godja jakam kot atokry jabej dja gar boxkam
akinhti:rekumréx.

14 Ar aje amim Kritu mar nhym me arym kam
kum ar akuré. Djam kam ar akapri got? Ga,
Metindjwynh Kard ar amé amijo kajkepja pumd.
Kard ra:xkumréx ar amé amijo kajkep. Kam te
me kum ar akuré gar akinhkumréx. Me ta ne me

Kritu'd kabén punu. Nhym be, ar ga ne gar kum
mextire jaré.

15 Nhym be, dja ar ajo aje me par nhym me
kot ajo ajké ga atokry. Nar, adjakinhi nhym me
kot ajo ajké ga atokry. Nar aje amim me kukjér
pram nhym me kute ama amijarénh ga aje amu
memad me arénh prdm. Nhym me arym kot ajo ajké
ga atokry. Nar ajaxwe '0 nhym me kot ajo ajké
ga atokry. Djam kam akinh? Kati. Ajaxwekam
akaprikumréx. Kwarik wanh 8 amijo anhyr két.

16 Nhym be, aje mramri amim Kritu markumréx
nhym me arym kot ajo ajké ga atokry. Kwarik
wanh kam apijam két. Dja ga kam Metindjwynhma
rax jarén kum,

—Djlinw4, ije amim Kritu markam ne meijo ajké
ba itokry. Ba kam ikinhkumr€x, ane.

17 Ap§inh gwaj baje marja Metindjwynh kute gwaj
bajaxwe jabej amim gwaj bakukjérmd. O akati
gwaj bawyr box 'yr. Gwaj bajo dja amim me
kukjérmo krax. Gwaj bajo kute memo kraxkam
myj dja 1 arym me amakkre kétkam né? Bir, dja
me axwe jabej amim me kukij nhym me arym
amijaxwe kot kum amijaré. Nhym kam arym
memad panh rax jaré. Me kute Kritu'd ujarénh ny
mar két panh tokry rax jaré. 18 Amrébé: ne me
bakukamare ije ar ama arénhja kot mema kum,
“Metindjwynh kute me katat kute amijo baja pytar

ne to, kam apénh rax.
Nhym kam ma dja me axwemé me Kkute
Metindjwynhbé amijo akéxja mekam né?
Bir, mrdmri dja mema pénh jaré nhym me axwe
pénh tokrykumréx.”

Nam me bakukdmadire 8 mema ane.
9 Tdm ne ja. Metindjwynh kute ar aja amim

karo kot dja gar katat ar amijo aban ajma akute
két ne ar aba. Ne te katat amijo aban arym
atokry jabej. Kum amijaré gé ta ar atokrykam ar
apyta. Metindjwynh kute ar anhipéx djwynh kute
ar amarkumréx ne ar aja ukanga kétkumréx. Kum
amijare gé ta ar ajo ba.

)
Kute meo ba djwynhmd apénh'd kara.

1 Ar akam ar abé Jeju nho me jao aba djwynhwa
ba ar ama ikabén jarén ar adjapénh dja'd ar ama
kard. Dja gar ikab&n ma. Ota, badjwy ibé Jeju nhd
me jao iba djwynh. Ba ne ba Kritu tokrykot omii.
Dja ba ajte omll. Djam rerekren kajgo ba omii?
Kati. Dja ra:x ne uma: ba arym omiin két ar iba.

2 Ga, me kute me 0 krito djuw mex nhym
memad abatanhja pumi. Ar gadjwy dja gar wakam
me kute amim Jeju marmd arénho aba. Mema
Metindjwynh kabén jarénho aba gé me mar mexo
amil amikamén mar rax ne. Djam me'd ne kute ar
ama ar aje meo aba'a apnénh tyx gar ama uman
kabén kot ar aje me omtiinho abama? Kati. Ar ga
dja gar ama me omiinh kKinh ne meo aba. Djam ar
aje pi'0k kapribit mar ne aje amim o adjaptar kadjy
meo abama? Kati. Ar ama me Kinhkam dja gar me
oaba. 3Djam ar aje amiraxo adjamran Metindjwynh
nho me ja janoro abama? Kati.

Ga, mryki'atomtio ba djwynh 0 krit kukam katat
baja pumt. Katat ba nhym 0 krit arym kot katat
amijo ba. Ar gadjwy dja gar Metindjwynh nhd me
ja kukdm katat ar amijo aba gé me aja amim, “Ba

gétkudjwa”, anen arym ar akudjwa katat ar amijo

ba.
4 Ga, me kute aben rer djaja pumii. Kam me'd

kute me kuni rerja dja Kinh dja'a arym amim
kradjé byn kutu. Pi'6o kradjé tu. Nhym kam pi'do
kradjé témbé punu. Ar gadjwy dja gar katat 6 me
ja kukdm amijo aba mex ne arym amim akinh dja
by. O me jao ba djwynh djwynh dja box. Jeju dja
bbx ne arym ar ama ar akinh dja mexti:re nga gar
arym amim aby. Djdm ar akinh dja rerekma? Djam
punuma? Arkati. Kute ar ama ar akinh dja nhor ja
dja mex ra'a: rd'a ne.

5 Ar ajabatanh nyredjwy, ba ar ama ikabén jare.
Dja gar mebéngét kabén ma. Arym me abatanhkam
dja gar me kabé&n man kot ar amijo aban amim,

—Djam ije iraxo me akrenh? Kati. Ikajgo,
anen abenmad amijo angrin akajgo. Mykam? Bir,
amrébé: me bakukdmare mema kum,

“Me amijo amra pramja Metindjwynh arym mebé
apta.

Nhym be, me kute amijo kajgo dja Metindjwynh tu
mekam ukaprikumréx”, ane.

6 Metindjwynh 'ityxo kubé kumkati dja gar rax man

kam arym amijo akajgo. Amijo akajgo: nhym 1

akati '0kam arym kajmd ar akamén ar ajo rax ne.

7Dja gar rax ma:n kum ar adjumar punu dja kuni

jarénho aba. Kute ar amar ne ar ajo djuw mexo

Yrkam & kum anhjro abao ane.

8 Ar ano mex ne amijd ano tyx ne aminéje rit. Ga,
rop jamrexe kar ar baja pumii. Nam kute mry'd
krénma abej ar ba. Akuré djwynhbé Xatanajdjwy
ne 'ity:x ne akré: ne kabén 'ity:x ne me abej ar ba.
Kute me'dbé Jeju kurémd nhym 'a ukangama ne

abej ar ba. 9 Dja gar tu amim Metindjwynh mar
tyxkumréx ne 'd adjukanga kétne o arym Xatanajbé
aptan arek kubé dja. Xatanaj ar abé Jeju kuré
pram ne ajte pyka kunikot me bakamydjwybé kuré
pram. Jeju kukwakam ar aje meo akamyjabé kuré
prdm nhym me ar akudjwa arym tokry. Ja dja gar
aman kubé apta.

10 Metindjwynh ta ne tu kum me kapri:kumréx™
ne prine kute me kunio djuw me:xkumréx. Ta ne
Kritu djapénhkét amiwyr ar ajuw ne ar ajo ba. Dja
gar 0 kajkwakam kot atin ne ar aba rd'a: ra'a ne.
Ja kadjy ne amiwyr ar ajuw. Be, ar atokry kajbé
'irykam dja prine ar ajo mex. Ta dja akubyn ar
ama tyx jadja gar kot adjam tyx ne 'a ar adjukanga
kétkumréx. 11 Gé me kuni kum mex jarénh ra'a:
rd'd ne. Gé me kunimd rax rd'a: rd'a ne. Tam ne
ja.

12 Jje ar ama ikabén jarénh ja ne ba Xibanuma
aré nhym arym 'a pi'dk no'dk gar arym amim
aré. Me bakamybé Xibanu ne tu amim Jeju
markumréx ne 'a ukanga kétkumréx. Ba ar ama
ikabén jarénh 'ikrdn nhym 'a pi'dk no'dk ne. Ar
akinhmd ne ba ar ama aré. Ba ar ama mramri
Metindjwynh ta tu kum ar akaprikumréx jaré. Kam
dja gar tu amim markumréx ne 'a adjukanga

kétkumréx. o _ _
13 Kriraxbé Babironijkam me kute amim Jeju mar

ne ar aben pydjio baja ne me ar ama kabé&n mex
jaré. Metindjwynh kute meo ba kadjy arym amijo
me uta. Ar gadjwy arym amijo ar apyta. Makodjwy

* 5110 Djam me ba ne gu me badjukapri nhym pdnh kum me
bakapri Kati. Me ba ne gu me badjukapri két. Ta ne kum me
bakaprikumréx.

ar ama kabén mex jaré. Tam ne ma ikot ajkamén
arym kute ikra pyrak.

14Dja gar abenwyr b6x ne abenma akab&n mex
jarén aben pa krij. Ar ama aben jabékam aben pa
krijn aben tatak ne.

Gé ar aje amim Kritu Jeju mar kuniwd umar
meX. Tam ne ja.

